Nafarroako Parlamentuko Mahaiak, 2014ko otsailaren 3an egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Patxi Leuza García jaunak aurkeztutako galdera, Nafarroako Ospitaleguneko Eriaren Arretarako Unitateko burua kargutik kentzeko arrazoiei buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Nafarroako Gobernuari igortzea, Legebiltzarreko Erregelamenduko 194. artikuluak agindutakoari jarraikiz, idatzizko erantzuna bidal dezan.

Iruñean, 2014ko otsailaren 3an

Lehendakaria: Alberto Catalán Higueras

GALDERAREN TESTUA

Atxiki gabeko foru parlamentari Patxi Leuza Garcíak, Legebiltzarreko Erregelamenduan ezarritakoaren babesean, ondoko galdera aurkeztu du, Nafarroako Gobernuko Osasun Departamentuak idatziz erantzun dezan:

Eriaren arretarako unitateak Eriaren Arretarako eta Kalitaterako Zuzendaritzaren mende daude organikoki. Orain dela gutxi jakin dugu 2014ko urtarrilaren 15ean kargutik kendu zutela Nafarroako Ospitaleguneko Eriaren Arretarako Unitateko buruak.

Gure ustez unitate horiek funtsezko eginkizuna dutenez osasun-arretaren kalitatea hobetzeko, honako galdera hauek egiten ditugu:

1. Zer arrazoi egon dira Nafarroako Ospitaleguneko Eriaren Arretarako Unitateko burua kargutik kentzeko?

2. Zer irizpide baliatu dira Nafarroako Ospitaleguneko Eriaren Arretarako Unitateko buru berria izendatzeko?

3. Zer helburu zehatz ezarri dira Eriaren Arretarako eta Kalitaterako Zuzendaritzan burutza berriari begira, eta zer epe jarri dira horretarako?

Iruñean, 2014ko urtarrilaren 30ean

Foru parlamentaria: Patxi Leuza García

